
Shri Sadashivashtakam

శ్రీసదాశివాష్టకమ్ 

నన్దిస్కన్ధవిరాజితం   గిరిజాపతిం సురసున్దరం
గఙ్గాధారకపాపనాశకతాణ్డవప్రియనాగరమ్    ।
కామధ్వంసకయోగకారకమోక్షదాయకత్ర్యమ్బకం
వన్దే శ్రీహరపార్వతీవరదాయకం  శివశఙ్కరమ్ ॥ ౧॥

ఓఙ్కారేశ్వరభైరవం  ప్రమథేశ్వరం  వటుకేశ్వరం
శ్రీముక్తేశ్వరభీమశఙ్కరలోకనాథమహేశ్వరమ్  ।
పాతాలేశ్వరనన్దికేశ్వరశూలినం  కపిలేశ్వరం
వన్దే శ్రీహరపార్వతీవరదాయకం  శివశఙ్కరమ్ ॥౨॥

ఈశానేశ్వరభూతఖేచరక్షేత్రపాలకయోగినం
నేత్రజ్వాలకదక్షనాశకరామతారణకారితమ్  ।
కణ్ఠే వాసుకిసర్పశోభితకాలకూటవిశోషితం
వన్దే శ్రీహరపార్వతీవరదాయకం  శివశఙ్కరమ్ ॥ ౩॥

బ్రహ్మామాధవశక్రభాస్కరచన్ద్రనారదసేవితం  
హేరమ్బానలయక్షమారుతవిశ్రవాసుతపూజితమ్  ।
కైలాసాలయచారిణం  పరమేశ్వరం గిరివాసినం
వన్దే శ్రీహరపార్వతీవరదాయకం  శివశఙ్కరమ్ ॥ ౪॥

యోగ్నీభీషణకాలకౌణపరక్షకిన్నరవన్దితం
సిద్ధశ్రీఘనజైనగుహ్యకనాగనాయకచర్చితమ్    ।
కాలీకాన్తనృముణ్డలమ్బితపాదపఙ్కజశోభితం
వన్దే శ్రీహరపార్వతీవరదాయకం  శివశఙ్కరమ్ ॥ ౫॥

లిఙ్గే శోభితబ్రహ్మభాస్వరసత్యసౌరభనిర్గుణం 
మాయాతామససత్త్వరాజసగౌణకారణకారితమ్ ।
విద్యాపఙ్కజధారిణం పురుషార్థకారకమఙ్గలం 
వన్దే శ్రీహరపార్వతీవరదాయకం  శివశఙ్కరమ్ ॥౬॥

శ్రీసదాశివాష్టకమ్ 

బ్రహ్మాణ్డాలయజీవనాయకనాయకేశ్వరపూజితం 
వం వం వం వమఘోషితం విజయారసేన విలాసితమ్ ।
శ్రీశ్రీశ్రీ   అవధూతశేఖరసిద్ధగోరఖనామితం
వన్దే శ్రీహరపార్వతీవరదాయకం  శివశఙ్కరమ్ ॥ ౭॥

శ్రీమృత్యుఞ్జయచన్ద్రశేఖరశ్రీస్వప్నేశ్వరశూలినం   
మార్కణ్డేశ్వరశ్రీసురేశ్వరభస్మచన్దనలేపితమ్    ।
దిక్పాలావృతవేదవర్ణితదివ్యతాధనదాయకం
వన్దే శ్రీహరపార్వతీవరదాయకం  శివశఙ్కరమ్ ॥౮॥

ఇతి శ్రీప్రదీప్తనన్దశర్మవిరచితం     శ్రీసదాశివాష్టకం   సమ్పూర్ణమ్  ।

